
śrīrāmakartṛkaṃ rāvaṇasya bhartsanaṃ rāmēṇāhatasya

rāvaṇasya tadīyasārathinā raṇād bahirapanayanam

sa tu tēna tadā krōdhāt
kākutsthēnārditō bhṛśam Á

rāvaṇaḥ samaraślāghī
mahākrōdhamupāgamat Á Á 6.103.1 Á Á

sa dīptanayanō’marṣā -
ccāpamudyamya vīryavān Á

abhyardayat susaṅkruddhō
rāghavaṃ paramāhavē Á Á 6.103.2 Á Á

bāṇadhārāsahasraistaiḥ
sa tōyada ivāmbarāt Á

rāghavaṃ rāvaṇō bāṇai -
staṭākamiva pūrayan Á Á 6.103.3 Á Á

pūritaḥ śarajālēna
dhanurmuktēna saṃyugē Á

mahāgiririvākampyaḥ
kākutsthō na prakampatē Á Á 6.103.4 Á Á

sa śaraiḥ śarajālāni
vārayan samarē sthitaḥ Á

gabhastīniva sūryasya
pratijagrāha vīryavān Á Á 6.103.5 Á Á

tataḥ śarasahasrāṇi
kṣiprahastō niśācaraḥ Á

nijaghānōrasi kruddhō
rāghavasya mahātmanaḥ Á Á 6.103.6 Á Á

sa śōṇitasamādigdhaḥ
samarē lakṣmaṇāgrajaḥ Á

dṛṣṭaḥ phulla ivāraṇyē
sumahān kiṃśukadrumaḥ Á Á 6.103.7 Á Á

śarābhighātasaṃrabdhaḥ
sō’bhijagrāha sāyakān Á

kākutsthaḥ sumahātējā
yugāntādityavarcasaḥ Á Á 6.103.8 Á Á

tatō’nyōnyaṃ susaṃrabdhau
tāvubhau rāmarāvaṇau Á

śarāndhakārē samarē
nōpalakṣayatāṃ tadā Á Á 6.103.9 Á Á

tataḥ krōdhasamāviṣṭō
rāmō daśarathātmajaḥ Á

uvāca rāvaṇaṃ vīraḥ
prahasya paruṣaṃ vacaḥ Á Á 6.103.10 Á Á

mama bhāryā janasthānā -
dajñānād rākṣasādhama Á

hṛtā tē vivaśā yasmāt
tasmāt tvaṃ nāsi vīryavān Á Á 6.103.11 Á Á

mayā virahitāṃ dīnāṃ
vartamānāṃ mahāvanē Á

vaidēhīṃ prasabhaṃ hṛtvā
śūrō’hamiti manyasē Á Á 6.103.12 Á Á

strīṣu śūra vināthāsu
paradārābhimarśanam Á

kṛtvā kāpuruṣaṃ karma
śūrō’hamiti manyasē Á Á 6.103.13 Á Á

bhinnamaryāda nirlajja
cāritrēṣvanavasthita Á

darpānmṛtyumupādāya
śūrō’hamiti manyasē Á Á 6.103.14 Á Á

śūrēṇa dhanadabhrātrā
balaiḥ samuditēna ca Á

ślāghanīyaṃ mahatkarma
yaśasyaṃ ca kṛtaṃ tvayā Á Á 6.103.15 Á Á

utsēkēnābhipannasya
garhitasyāhitasya ca Á

karmaṇaḥ prāpnuhīdānīṃ
tasyādya sumahat phalam Á Á 6.103.16 Á Á

śūrō’hamiti cātmāna -
mavagacchasi durmatē Á

naiva lajjāsti tē sītāṃ
cauravad vyapakarṣataḥ Á Á 6.103.17 Á Á

yadi matsannidhau sītā
dharṣitā syāt tvayā balāt Á

bhrātaraṃ tu kharaṃ paśyē -
stadā matsāyakairhataḥ Á Á 6.103.18 Á Á

diṣṭyāsi mama mandātmaṃ -
ścakṣurviṣayamāgataḥ Á

adya tvāṃ sāyakaistīkṣṇai -
rnayāmi yamasādanam Á Á 6.103.19 Á Á

adya tē maccharaiśchinnaṃ
śirō jvalitakuṇḍalam Á

kravyādā vyapakarṣantu
vikīrṇaṃ raṇapāṃsuṣu Á Á 6.103.20 Á Á

nipatyōrasi gṛdhrāstē
kṣitau kṣiptasya rāvaṇa Á

pibantu rudhiraṃ tarṣād
bāṇaśalyāntarōtthitam Á Á 6.103.21 Á Á

adya madbāṇabhinnasya
gatāsōḥ patitasya tē Á

karṣan tvantrāṇi patagā
garutmanta ivōragān Á Á 6.103.22 Á Á

ityēvaṃ sa vadan vīrō
rāmaḥ śatrunibarhaṇaḥ Á

rākṣasēndraṃ samīpasthaṃ
śaravarṣairavākirat Á Á 6.103.23 Á Á

babhūva dviguṇaṃ vīryaṃ
balaṃ harṣaśca saṃyugē Á

rāmasyāstrabalaṃ caiva
śatrōrnidhanakāṅkṣiṇaḥ Á Á 6.103.24 Á Á

prādurbabhūvurastrāṇi
sarvāṇi viditātmanaḥ Á

praharṣācca mahātējāḥ
śīghrahastatarō’bhavat Á Á 6.103.25 Á Á

śubhānyētāni cihnāni
vijñāyātmagatāni saḥ Á

bhūya ēvārdayad rāmō
rāvaṇaṃ rākṣasāntakṛt Á Á 6.103.26 Á Á

harīṇāṃ cāśmanikaraiḥ
śaravarṣaiśca rāghavāt Á

hanyamānō daśagrīvō
vighūrṇahṛdayō’bhavat Á Á 6.103.27 Á Á

yadā ca śastraṃ nārēbhē
na cakarṣa śarāsanam Á

nāsya pratyakarōd vīryaṃ
viklavēnāntarātmanā Á Á 6.103.28 Á Á

kṣiptāścāśu śarāstēna
śastrāṇi vividhāni ca Á

maraṇārthāya vartantē
mṛtyukālō’bhyavartata Á Á 6.103.29 Á Á

sūtastu rathanētāsya
tadavasthaṃ nirīkṣya tam Á

śanairyuddhādasambhrāntō
rathaṃ tasyāpavāhayat Á Á 6.103.30 Á Á

rathaṃ ca tasyātha javēna sārathi -
rnivārya bhīmaṃ jaladasvanaṃ tadā Á

jagāma bhītyā samarānmahīpatiṃ
nirastavīryaṃ patitaṃ samīkṣya Á Á 6.103.31 Á Á

Á Á ityārṣē śrīmadrāmāyaṇē vālmīkīyē ādikāvyē

yuddhakāṇḍē tryadhikaśatatamaḥ sargaḥ Á Á

